
Broj: SuPK-00-1163/26-I                                                                                         
Brčko, 9. 10. 2026. godine 
 
                                                                       Zapisnik 
                          sa 136. vanredne sjednice Pravosudne komisije Brčko distrikta BiH 
                                    održane 11. 9. 2026. godine u 12.30 sati, sa sljedećim 

   
D n e v n i m    r e d o m 

    
1. Donošenje odluke o imenovanju referenta – operatera - asistenta u Osnovnom sudu 

Brčko distrikta BiH, na neodređeno vrijeme; 
(izvjestilac: Rade Mitrović) 

2. Donošenje odluke o imenovanju operatera - referenta zemljišno - knjižnih poslova u 
Osnovnom sudu Brčko distrikta BiH, na neodređeno vrijeme; 
(izvjestilac: Rade Mitrović) 

3. Zaključivanje ugovora o obavljanju pripravničkog staža u Osnovnom sudu Brčko 
distrikta BiH; 
(izvjestilac: Rade Mitrović) 

4. Donošenje rješenja o raskidu ugovora o volonterskom radu sa Stefanom Gojakovićem, 
volonterom u Osnovnom sudu Brčko distrikta BiH; 
(izvjestilac: Rade Mitrović) 

5. Razmatranje nominacije člana i zamjenika člana Komisije za uslovni otpust Brčko 
distrikta BiH ispred Tužilaštva Brčko distrikta BiH; 
(izvjestilac: Rade Mitrović) 

6. Davanje saglasnosti na Odluku o izmjenama Odluke o imenovanju Komisije za 
odabiranje arhivske građe i izlučivanje bezvrijednog registraturnog materijala,  
Tužilaštva Brčko distrikta BiH, broj: A-523/2019 od 10. 9. 2026. godine, za rad van 
radnog vremena. 
(izvjestilac: Rade Mitrović) 
 

PRISUTNI SU:  
 
1. SAFET PIZOVIĆ, predsjednik Pravosudne komisije Brčko distrikta BiH, 
2. DAMJAN KAURINOVIĆ, predsjednik Apelacionog suda Brčko distrikta BiH, 
3. DRAGAN TOMAŠ, predsjednik Osnovnog suda Brčko distrikta BiH, 
4. VLADIMIR TEPAVČEVIĆ, v.d. glavnog tužioca Tužilaštva Brčko distrikta BiH,  
5. DEJAN ĐUROVIĆ, pravobranilac Pravobranilaštva Brčko distrikta BiH,  
6. MILIVOJE VASIĆ, član Komisije iz reda građana,  
7. MEHMED BEĆIĆ, član Komisije iz reda građana, putem audio linka. 
  
Sjednica je počela u 12.30 sati. 

Konstatuje se da sjednici prisustvuje sedam članova i to lično prisustvuje šest članova 
Komisije, dok je Mehmed Bećić, prisutan putem audio linka. Mirsad Ćeman, predsjednik 
Ustavnog suda BiH i Ivan Lovrić, član Komisije iz reda građana, opravdano su odsutni.  
 
Sjednici prisustvuje i sekretar Pravosudne komisije, Rade Mitrović. 
 
Predsjednik Komisije otvara 136. vanrednu sjednicu Pravosudne komisije Brčko distrikta BiH 
s predloženim dnevnim redom. 
 
Na prijedlog predsjednika, Komisija je jednoglasno usvojila predloženi dnevni red. 

Prelazi se na prvu tačku dnevnog reda. 

1. Donošenje odluke o imenovanju referenta – operatera - asistenta u Osnovnom 
sudu Brčko distrikta BiH, na neodređeno vrijeme; 
 

Nakon uvodnog izlaganja Pravosudna komisija jednoglasno donosi sljedeću: 

Odluku 
o imenovanju 

 
I 

Na radno mjesto ,,referent – operater - asistent“ u Osnovnom sudu Brčko distrikta BiH 
imenuje se Eldina Karasuljić, kći Fikreta, iz Brčkog. 

II 

Imenovana je dužna stupiti na rad dana 16. 9. 2026. godine, a stupanjem na rad 
zasniva radni odnos na neodređeno vrijeme u Osnovnom sudu Brčko distrikta BiH. 

III 

Stupanjem na rad imenovana se svrstava u V (peti) platni razred, 5 (peti) podrazred, 
koeficijent 1,693570, osnovna plata u iznosu od 1.463,08 KM (hiljadučetiristotinešezdesettri i 
08/100 konvertibilnihmaraka). 

IV 
 

Za imenovanu se utvrđuje probni rad u trajanju od 6 (šest) mjeseci i započinje 
stupanjem na rad. 

 

2. Donošenje odluke o imenovanju operatera - referenta zemljišno - knjižnih 
poslova u Osnovnom sudu Brčko distrikta BiH, na neodređeno vrijeme; 

 

Nakon uvodnog izlaganja Pravosudna komisija jednoglasno donosi sljedeću: 

Odluku 
o imenovanju 

I 
 
Na radno mjesto ,,operater - referent zemljišno - knjižnih poslova“ u Osnovnom sudu 

Brčko distrikta BiH imenuje se Tatjana Stević, kći Radomira, iz Brčkog. 
 

II 
 

Imenovana je dužna stupiti na rad dana 16. 9. 2026. godine, a stupanjem na rad 
zasniva radni odnos na neodređeno vrijeme u Osnovnom sudu Brčko distrikta BiH. 

 
III 

 
Stupanjem na rad imenovana se svrstava u V (peti) platni razred, 5 (peti) podrazred, 

koeficijent 1,693570, osnovna plata u iznosu od 1.463,08 KM (hiljadučetiristotinešezdesettri i 
08/100 konvertibilnihmaraka). 

 
IV 

 
Za imenovanu se utvrđuje probni rad u trajanju od 6 (šest) mjeseci i započinje 

stupanjem na rad. 
 
3. Zaključivanje ugovora o obavljanju pripravničkog staža u Osnovnom sudu 
Brčko distrikta BiH; 

 
Nakon uvodnog izlaganja Pravosudna komisija jednoglasno zaključuje: 

Ugovor o obavljanju pripravničkog staža 
na određeno vrijeme sa punim radnim vremenom 

 
između : 

1. poslodavca: Pravosudna komisija Brčko distrikta BiH, koju zastupa predsjednik 
komisije Safet Pizović, i 

2. pripravnika: Stefan Gojaković, sin Nikole, iz Brčkog, Brčko distrikt BiH (u daljem 
tekstu: ugovorne strane). 

 
Član 1 

 
Ovim ugovorom utvrđuju se prava, obaveze i odgovornosti za vrijeme trajanja 

pripravničkog staža, u skladu sa Zakonom o službenicima i namještenicima u pravosuđu 
Brčko distrikta BiH i Pravilnikom o radu u pravosuđu Brčko distrikta BiH. 
 

Član 2 
 

Ugovor o obavljanju pripravničkog staža zaključuje se na određeno vrijeme, odnosno 
do sticanja uslova za polaganje pravosudnog ispita, i traje počev od 16. 9. 2026. godine pa do 
14. 7. 2027. godine. 

4. Donošenje rješenja o raskidu ugovora o volonterskom radu sa Stefanom 
Gojakovićem, volonterom u Osnovnom sudu Brčko distrikta BiH; 

 
Nakon obrazloženja, konstatuje se da je Komisija jednoglasno donijela sljedeće: 
 

Rješenje 
 
 Raskida se ugovor o volonterskom radu, zaključen između Stefana Gojakovića, 
volontera u Osnovnom sudu Brčko distrikta BiH i Pravosudne komisije Brčko distrikta BiH, 
pod brojem: SuPK-01-880/25-I od 10. 7. 2025. godine, zbog imenovanja na drugu dužnost.   
 
 Ugovor se raskida zaključno sa danom 15. 9. 2026. godine. 

 
5. Razmatranje nominacije člana i zamjenika člana Komisije za uslovni otpust 

Brčko distrikta BiH ispred Tužilaštva Brčko distrikta BiH 
 
Konstatuje se da se vršilac dužnosti glavnog tužioca Tužilaštva Brčko distrikta BiH, 

izuzima od glasanja po ovoj tački dnevnog reda, te se konstatuje da Komisija sa šest (6) 
glasova „za“ i jednim (1) „suzdržanim“, donosi odluku kojom se Dijana Azapagić nominuje 
za člana Komisije za uslovni otpust Brčko distrikta BiH, a Vladimir Tepavčević, za zamjenika 
člana Komisije za uslovni otpust Brčko distrikta BiH, ispred Tužilaštva Brčko distrikta BiH. 

 
6. Davanje saglasnosti na Odluku o izmjenama Odluke o imenovanju Komisije za 

odabiranje arhivske građe i izlučivanje bezvrijednog registraturnog materijala, 
Tužilaštva Brčko distrikta BiH, broj: A-523/2019 od 10. 09. 2026. godine, za rad van 
radnog vremena 

 
Nakon obrazloženja, konstatuje se da je Komisija jednoglasno donijela sljedeću: 

 
Odluku 

 
Daje se saglasnost na Odluku o izmjenama Odluke o imenovanju Komisije za odabiranje 

arhivske građe i izlučivanje bezvrijednog registraturskog materijala, Tužilaštva Brčko 
distrikta BiH, broj: A-523/2019 od 10. 9. 2026. godine, za rad van radnog vremena. 

 
Kako se više niko nije javio za riječ, konstatuje se da je 136. vanredna sjednica 

Komisije završena u 12.45 sati. 
 
 
 

Zapisnik vodila                                                                                                  Predsjednik 
  Olja Klašnić                                                                                             Pravosudne komisije 
                                                                                                                          Safet Pizović 
 


